ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Անհրաժեշտությունը՝ պայմանավորված է ՀՀ ոստիկանության պարեկային ծառայության շենքային պայմանների ապահովման հանգամանքով։  

2. Կապը ռազմավարական փաստաթղթերի հետ.
Նախագիծը բխում է ՀՀ կառավարության 2020թ-ի ապրիլի 23-ի «Հայաստանի Հանրապետության ոստիկանության բարեփոխումների ռազմավարությունը և դրանից բխող 2020-2022 թվականների գործողությունների ծրագիրը հաստատելու մասին» թիվ 638-Լ որոշման 2-րդ հավելվածի պահանջներից:

3. Ընթացիկ իրավիճակը, խնդիրները և կարգավորման բնույթը․
	1158 ծրագիր․
· 11005 միջոցառման  «Գրասենյակային նյութեր և հագուստ» 4261 հոդվածի հատկացումները առաջարկվում է նվազեցնել 18,0 մլն․ դրամի չափով։ 
· 11005 միջոցառման  «Հատուկ նպատակային այլ նյութեր» 4269 հոդվածի հատկացումները առաջարկվում է նվազեցնել 238,9 մլն․ դրամի չափով։ 
· 31001 միջոցառման «Այլ մեքենաներ և սարքավորումներ» 5129 հոդվածի սահմանված հատկացումները առաջարկվում է ավելացնել 2,3 մլն. դրամ գումարով, որը նախատեսվում է ուղղել 5 ջեռուցման կաթսաների ձեռքբերմանը, որոնք տեղաբաշխվելու են ՀՀ ոստիկանության Գեղարքունիքի մարզային վարչությունում ու Դավիթաշենի բաժնում՝ 2-ական և Տնտեսական վարչության ավտոտնտեսությունում՝ մեկ կաթսա: Հաշվի առնելով ժամանակի սղությունը՝  նշված գնման առարկաների ձեռքբերման նպատակով «Գնումների մասին» ՀՀ օրենքի 15-րդ հոդվածի 6-րդ մասի հիմքով հայտարարվել է ՀՀ Ո ԷԱՃԾՁԲ-76-ՋԵՌՈՒՑՈՒՄ-2021/ԿՇԲ ծածկագրով մրցույթ։
· 31005 միջոցառման «Շենքերի և շինությունների կապիտալ վերանորոգում» 5113 հոդվածով սահմանված  հատկացումները նախատեսվում է ավելացնել 254,6 մլն․ դրամի չափով՝ ՀՀ ոստիկանության պարեկային ծառայության և օպերատիվ կառավարման կենտրոնի համար շենքերի վերանորոգման և կառուցման նպատակով։ 
ՀՀ կառավարության 2020թ-ի ապրիլի 23-ի <<Հայաստանի Հանրապետության ոստիկանության բարեփոխումների ռազմավարությունը և դրանից բխող 2020-2022 թվականների գործողությունների ծրագիրը հաստատելու մասին>> թիվ 638-Լ որոշման 2-րդ հավելվածի «Պարեկային ոստիկանության ծառայության և Օպերատիվ կառավարման կենտրոնի ներդրում» ուղղության 5․2-րդ կետի համաձայն նախատեսվում է կառուցել և վերանորոգել ք. Երևան, Էրեբունի համայնք, Խորենացի 158 հասցեում տեղակայաված շենք-շինությունները, որտեղ պետք է տեղակայվեն նշված ստորաբաժանումները։
 Նշված աշխատանքների իրականացման համար անհրաժեշտ նախագծանախահաշվային փաստաթղթերի ձեռքբերման նպատակով ՀՀ օրենսդրության պահանջներին համապատասխան կազմակերպվել է գնման գործընթաց, որի արդյունքում 2020թ-ի սեպտեմբերի 10-ին N ՀՀՔԿ-ԳՀԽԾԲ-2018 ծածկագրով <<Համաշին նախագիծ>> ՍՊԸ-ի հետ կնքվել է պայմանագիր, որի համաձայն շինարարական աշխատանքների գումարի չափը հաշվարկվել է շուրջ 2,4 մլրդ. դրամ, իսկ կատարման ժամկետ է սահմանվել 930 օր: Հարկ է նշել, որ հիշյալ կազմակերպության կողմից կազմված նախագծանախահաշվային փաստաթղթերը ՀՀ օրենսդրությամբ պահանջներին համապատասխան ենթարկվել են պարզ, ինչպես նաև համալիր փորձաքննությունների և ստացել են դրական եզրակացություններ: 
Հիշյալ հիմքով  շինարարական աշխատանքների ձեռքբերման նպատակով <<Գնումների մասին>> ՀՀ օրենքի 15-րդ հոդվածի 6-րդ մասի հիմքով բաց մրցույթ <<ԲՄ>> գնման ձևով ս/թ-ի հունիսի 2-ին կազմակերպվել է գնման գործընթաց, որի արդյունքում ս/թ-ի սեպտեմբերի 3-ին <<Բիդեք>> ՍՊԸ-ի հետ կնքվել է ՀՀ Ո ԲՄԱՇՁԲ2021-ՇԻՆ/ՕԿԿ-47 ծածկագրով Պետության կարիքների համար կապալային աշխատանքների կատարման պետական գնման պայմանագիր, որով աշխատանքի գին է սահմանվել 2.2 մլրդ. դրամ: 
ՍՊԸ-ի կողմից ՀՀ ոստիկանություն է ներկայացվել 2021թ-ի ընթացքում նախատեսված աշխատանքների աշխատանքային գրաֆիկը և ծավալաթերթ-նախահաշիվը (կցվում են), ըստ որի 2021թ-ի ընթացքում կատարվելիք աշխատանքերի համար անհրաժեշտ է նախատեսել 250.1 մլն. դրամ: 
Բացի նշված գումարից 2021թ-ի ընթացքում հիշյալ աշխատանքների պատշաճ կատարման և դրանց ընդունման համար ամրաժեշտ է  3.0 մլն. դրամ նախատեսել տեխնիկական հսկողության  և  1.4 մլն. դրամ՝ հեղինակային հսկողության ծառայությունների ձեռքբերման համար: 
Տեխնիկական հսկողության ծառայության ձեռքբերման նպատակով արդեն իսկ առկա է <<Շինսերտիֆիկատ>> ՍՊԸ-ի հետ 02,08,21թ-ի կնքված թիվ ՀՀՔԿ-ԳՀԽԾՁԲ-21/12 ծածկագրով պետության կարիքների համար տեխնիկական խորհդատվական հսկողության ծառայության մատուցման պետական գնման պայմանագիրը: 
Հեղինակային հսկողության ծառայության ձեռքբերումը նախատեսվում է իրականացնել մեկ անձ <<ՄԱ>> գնման ձևով, հիմք ընդունելով ՀՀ կառավարության 2017 թվականի մայիսի 4-ի <<Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-ն որոշումն ուժը կորցրած ճանաչելու մասին>> թիվ 526-Ն որոշման 23-րդ կետի 4-րդ ենթակետի աղյուսակի 6-րդ տողը՝ քաղաքաշինական փաստաթղթեր մշակողների հեղինակային հսկողություն: 

4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
[bookmark: _GoBack]«Հայաստանի Հանրապետության 2021 թվականի պետական բյուջեում վերաբաշխում և փոփոխություններ, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագծի ընդունմամբ ՀՀ պետական բյուջեի ծախսերում և եկամուտներում փոփոխություններ չեն առաջանա:

5. Նախագծի մշակման գործընթացում ներգրավված ինստիտուտները և անձինք.
ՀՀ ոստիկանություն։

6. Ակնկալվող արդյունքը.
	Պարեկային ծառայության շենքային պայմանների ապահովում։	


											      ՀՀ  ոստիկանություն

